
Apeqqut 024-imut akissut

1. llumoorpa Killavaat Alannguani aatsitassanik qaqutigoortunik piaanissamut qin
nuteqaat Naalakkersuisut itigartissimagaat? Taamaassimappat Naalakkersuisut qi
nnuigineqarput pissutaasut sukumiisumik nassuiaqqullugit.

(Inatsisartunut ilaasortaq Andreas Uldum, Demokraatit)

Killavaat Alannguanni Tanbreez-ip suliassaa itigartinneganngilaq.

Pilaanissamut akuersissummut tunngatillugu Tanbreez-ip
isumagatiginninniagatiginegarnissaa Namminersorlutik Ogartussat siunertaraat.
Isumagatiginninniarnerni taakkunani ingerlatseqatigiiffimmut arlalinnik
piumasagaateqarpugut, annertunerusumik paasinarsisinnegartussatut
kissaateqarfigisatsinnik. Ingerlatseqatigiiffiup VSB-mut nassuiaasiaani (inuiagatigiinni
piujuartussamik iluaqutaasumik sunniutaasussanik nalilersuineq) aamma VVM-mut
nassuiaasiaani (avatangiisit), Kalaallit Nunaanni suliareqqgiinermi periarfissat
sunniutaasussallu naammattumik paasinarsisinnegarsimanngitsut Namminersorlutik
Ogqartussat isumagarput.

Suliassat suliarinegarnerini sapinngisamik amerlanerpaat nunatsinni pisarnissaat
pingaaruteqartumik siunnerfiuvoq, taamaalilluni aatsitassarsiornermi suliassat nalingisa
gaffaataasa annertunerpaartaat inuiagatigiinniitinnarnegartassallutik. Suliassami
aalajangersimasumi matumani Namminersorlutik Oqartussat karsiata ilaatigut
sulisartunit 160-it missaanniittunit akileraarutit gatangiinnartittussaassinnaavaat.

